
Abotama na mwa 09 sanza ya misato 1967 na 
Bukavu na Sud-Kivu. Denise NYAKERU TSHISEKE-
DI abalana uta mbula tuku mibale na misato na Tata 
Félix-Antoine Tshisekedi Tshilombo, Tata-mokonzi ya 
mitano ya Ekolo Kongo ya Bolobani. Azali na esengo 
ya kozala mama ya bana mitano. Mwana mobali 
moko, bana basi minei.

Etike ya tata pe mama, na sima ya sanza libwa ya 
mbotama na ye, Noko na bango ayambaki ye pe 
bandeko na ye epayi na ye na Kinshasa. Noko 
azalaki bongo sango-mobondisi na Mapinga ya Ekolo 
Zaïre. Sango Sylvestre Ngami Mudahwa nde azwaki 
bango bo bana na ye pe abokolaki bango.

Na 1985, noko boboto akufaki na liwa ya motuka. 
Sango ya somo yango, na esika ebuka mama 
Denise, epesaki ye lisusu nguya makasi pe efandisaki 
elikya na ye na bomoyi. Alongaki lingisi na ye ya 
eteyelo ya kati-kati (diplôme d’Etat) pe akobaki 
koyekola na Beljiki. Kuna nde akomaki na mosala ya 
mosungi.

Mosala oyo esengaka komipesa po na bato, kozala 
na limemya, bosalisani pe boboto. Yango nde 
makambo ya motuya oyo etonga, eyebisa pe ezali 
kotambusa bomoto na ye pe mikano azwa na sima na 
oyo etali bomoyi ya bato.

Uta mobali na ye akitana na ngbende ya Mosambisi 
ya suka ya Ekolo Kongo ya Bolobani, oyo abengami « 
Ye oyo tolongolaka Mama wa yambo », azali komipe-
sa na kotombola lokumu ya bamama pe bilenge basi 
ya Kongo. Ezalaka bongo na nzela ya Lingomba na 
ye ya bosungi na kombo "Fondation Denise Nyakeru 
Tshisekedi (FDNT)".

FDNT ekelama bongo na sanza ya mitano 2019. 
Ezali kotala na bokebi milongo minei po na kokoka 
kokokisa bilandeli oyo towuti koloba na likolo. Ya 
liboso ezali : bokolongonu ya mwasi, moboko po na 
politiki nyonso ya bozo. Ya mibale, boteyi bilenge 
basi, mingi-mingi baoyo bazalaka na bisika ezangi-
samaka makoki pe bopikiliki.Ya misato, kobundisa 
bozwi na makasi ya motindo nyonso oyo ezali 
kobonza elilingi ya bamama pe ya bilenge basi. 
Ezala po na mwasi ye moko, ezala po na mboka. 
Bozwi na makasi oyo ezali kosilisa lokumu ya 
mwasi. Ya suka ezali mama ya Kongo akoka 
komikoka na oyo etali bozwi mosolo. Yango nde 
mokato ya suka po, kaka mwasi oyo azali nzoto 
kolongonu, ateyama malamu pe azali mosika na 
lolenge nyonso ya kozwama na makasi nde akoki 
kotelema po na ntombwama ya Ekolo.

Abengamaki Ntoma ya motema malamu ya Fonds 
Mondial pour la Population (UNFPA) na sanza ya 
mitano 2019 po na etumba ya kotelemela bozwi na 
makasi po moto azali mwasi pe etumba po mwasi 
akoka komikoka. Atalisamaki pe lokola « Molongi 
Mokili po na Bopekisi Bozwi Nzoto na Makasi na 
tango ya bitumba”. Epesamaki bongo epayi ya 
Ndako ya misala ya Molakisi-Elongi ya Kalaka-Mo-
konzi ya Bikolo Bisangana oyo atalaka makambo 
yango. Elekanaki na sanza ya zomi na mibale ya 
2019. Lopete yango, mosika ezala mbano, ezali nde 
etoma : etoma ya komema likolo mongongo ya 
bakweyi na bwale oyo. Komema mongongo yango 
na ndelo ya bikolo, ya masangá ya bikolo pe na 
ndelo ya mokili mobimba elongo na Bikolo Bisanga-
na.

